
Nunavut Maligaliurvia  
Legislative Assembly of Nunavut 
Assemblée législative du Nunavut 

ᓴᖅᑭᑕᑦ 
 

ᑲᑎᒪᔨᕋᓛᑦ ᓈᓚᒃᑎᐅᓗᑎᒃ ᑲᑎᒪᑎᑦᓯᓂᐊᖅᑐᑦ ᐅᓂᒃᑳᓕᐊᖓᓄᑦ ᑮᓇᐅᔭᖅᑐᕈᑎᕕᓂᕐᓂᒃ 
ᑕᒻᒪᕐᓯᒪᔪᖅᓯᐅᖅᑎᐅᑉ ᓄᓇᕗᒥ ᓇᖕᒥᓂ ᐱᔅᓇᓯᐅᔪᓄᑦ ᐊᑐᖅᑐᐊᕐᕕᐅᑉ ᑯᐊᐳᕆᓴᖓᓐᓄᑦ 

 
ᐃᖃᓗᐃᑦ, ᓄᓇᕗᑦ (ᓄᕕᐱᕆ 6, 2007) - ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᕐᓯᒪᔪᖅᓯᐅᑎᖓᑦ ᑲᓇᑕᒥ, ᒥᔅ ᓰᓚ ᕗᕋᐃᓱ, 
ᓵᖓᓄᐊᕐᓂᐊᖅᑐᖅ ᑲᑎᒪᔨᕋᓛᖏᑕ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ ᐊᐃᑉᐱᕐᒥ, ᓄᕕᐱᕆ 27, 2007-ᒥ, 
ᐅᖃᐅᓯᖃᕆᐊᖅᑐᕐᓗᓂ ᐅᓂᒃᑳᓕᐊᖓᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐱᓪᓗᒋᑦ ᓄᓇᕗᒥ ᓇᖕᒥᓂᓕᖕᓄᑦ ᐊᑐᖅᑐᐊᕐᕕᖕᒧᑦ 
ᑯᐊᐳᕆᓴᒃᑯᓐᓄᑦ. 
 
ᕼᐊᓐᑐ ᑐᑐ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᐊᒻᒪ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ, ᐃᒪᓐᓇ ᐅᖃᓚᐅᖅᑐᖅ, 
“ᑕᒻᒪᕐᓯᒪᔪᖅᓯᐅᖅᑎ ᐃᓱᒪᓕᐅᕐᕕᖃᕐᓗᓂ ᑎᑎᕋᕐᓯᒪᔪᒪᖏᑦᑐᖅ ᓄᓇᕗᒥ ᓇᖕᒥᓂᓕᖕᓄᑦ ᐱᔅᓇᓯᐅᔪᓄᑦ ᐊᑐᖅᑐᐊᕐᕕᐅᑉ 
ᑮᓇᐅᔭᓕᕆᔾᔪᑎᖏᓐᓄᑦ ᑕᐃᒪᐃᑦᑐᖃᓚᐅᕐᓯᒪᓐᖏᑎᓪᓗᒍ ᑕᒪᓐᓇ ᐊᒃᓱᒻᒪᕆᒃ ᐊᑲᐅᖏᒻᒪᑦ.” 
 
ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᑎᖓ ᑲᓇᑕᒥ ᖃᐅᔨᓴᖅᐸᒻᒪᑦ ᒐᕙᒪᒃᑯᑦ ᑮᓇᐅᔭᖏᑕ ᐊᑐᖅᑕᐅᓂᖏᓐᓄᑦ ᐊᒻᒪ 
ᑮᓇᐅᔭᓕᕆᔾᔪᓯᐅᔪᑦ ᑕᕝᕙᓂ ᓄᓇᕗᑦ ᒐᕙᒪᒃᑯᖏᓐᓂ, ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᓄᓇᑦᓯᐊᑉ ᐊᒻᒪ ᔫᑳᓐ. ᐅᓂᒃᑳᕆᔭᖓ 
ᓇᓗᓇᐃᖅᓯᔪᖅ ᑲᒪᒋᔭᐅᔾᔪᓯᐅᔪᓂᒃ ᓇᓗᓇᐃᖅᑕᐅᓯᒪᓪᓗᑎᒃ ᑕᒻᒪᖅᓯᒪᔪᖅᓯᐅᑎᓪᓗᒍ. ᑲᑎᒪᔨᕋᓛᖑᒧᑦ ᐊᐱᖅᓱᖃᑦᑕᓛᖅᑐᑦ 
ᑮᓇᐅᔭᖅᑐᕈᑎᕕᒥᓂᕐᓄᑦ ᑕᒻᒪᖅᓯᒪᔪᖅᓯᐅᑎᖓᓄᑦ ᑲᓇᑕᒥ ᐊᒻᒪ ᐊᖓᔪᖅᑲᐅᑕᐅᔪᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ 
ᐃᖅᑲᓇᐃᔭᖅᑎᓄᑦ ᑲᑎᒪᑎᑦᑎᑎᓪᓗᒋᑦ. 
 
ᑮᑦ ᐲᑐᓴᓐ, ᒪᓕᒐᓕᐅᖅᑎᐅᔪᖅ ᐃᖃᓗᑦᑑᑦᑎᐊᒧᑦ ᐊᒻᒪ ᐃᒃᓯᕙᐅᑕᐅᖃᑕᐅᓪᓗᓂ ᑲᑎᒪᔨᕋᓛᓄᑦ, ᐅᖃᓚᐅᖅᑐᖅ, 
“ᓇᓗᓇᕈᓐᓂᖅᑐᖅ ᐊᐅᓚᑕᐅᑦᑎᐊᖅᓯᒪᓐᖏᒻᒪᑕ ᐊᒻᒪ ᑮᓇᐅᔭᐃᑦ ᑲᒪᒋᔭᐅᑦᑎᐊᖅᓯᒪᓇᑎᒃ. ᑲᑎᒪᔨᕋᓛᑦ ᑲᑎᒪᑎᑦᑎᓂᖓ 
ᐱᕕᖃᖅᑎᑦᑎᓛᖅᑐᑦ ᑭᒃᑯᑐᐃᓐᓇᕐᓂᒃ ᑕᕝᕙᓂᓗ ᑕᒪᒃᑯᐊ ᕿᒥᕐᕈᓇᑦᑕᐅᑦᑎᐊᓛᖅᑐᑎᒃ.” 
 
ᑲᑎᒪᓂᐅᔪᑦ ᐱᒋᐊᓛᖅᑐᑦ 1:30 ᐅᓐᓄᓴᒃᑯᑦ ᒪᓕᒐᓕᐅᕐᕕᒻᒥ. ᑲᑎᒪᓂᐅᔪᖅ ᒪᑐᐃᖓᓛᖅᑐᖅ ᓈᓚᒋᐊᖅᑕᐅᔪᓐᓇᕐᓗᑎᒃ ᐊᒻᒪᓗ 
ᐃᖃᓗᓐᓂ ᑕᓚᕖᓴᒃᑯᑦ ᑕᑯᒃᓴᐅᑎᑕᐅᓛᖅᑐᑎᒃ 33-ᒃᑯᑦ, ᐊᒻᒪ ᓈᓚᐅᑎᒃᑯᑦ 94.9 FM ᐊᒻᒪ 93.7 FM. 
 
ᑎᑎᕋᖅᓯᒪᔪᑦ ᐊᔾᔨᖏᑦ ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ ᐅᓂᒃᑳᖓᑕ ᐊᑐᐃᓐᓇᐅᔪᑦ ᒪᓕᒐᓕᐅᕐᕕᒻᒥᑦ ᐊᒻᒪ 
ᖃᕋᓴᐅᔭᒃᑯᑦ ᐊᑐᐃᓐᓇᐅᓪᓗᑎᒃ ᐅᕙᓐᖓ: http://www.oag-bvg.gc.ca. ᐊᔾᔨᖏᑦ ᑲᑎᒪᔨᕋᓛᑦ ᐅᓂᒃᑳᓕᐊᕆᖃᑦᑕᖅᓯᒪᔭᖏ ᐊᒻᒪ 
ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᒋᖃᑦᑕᖅᓯᒪᔭᖏᑦ ᐊᑐᐃᓐᓇᐅᔪᑦ ᐅᕙᓐᖓᑦ: http://www.assembly.nu.ca. 

ᑐᑭᓯᒋᐊᒃᑲᓂᕐᕕᒃᓴᖅ ᐅᕙᓐᖓᑦ: 
ᕼᐊᓐᑐ ᑐᑐ, ᒪᓕᒐᓕᐅᖅᑎ 
ᐃᒃᓯᕙᐅᑕᖅ ᑲᑎᒪᔨᕋᓛᖏᑕ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ   
ᐅᖄᓚᐅᑎᖓ: (867) 975-5000 

